КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
“Коми Республикаса Веськӧдлан котырлӧн премияяс йылысь”
Коми Республикаса Веськӧдлан котырлӧн 2007 во вӧльгым тӧлысь
26 лунся 277 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис: 
1. Пыртны “Коми Республикаса Веськӧдлан котырлӧн премияяс йылысь” Коми Республикаса Веськӧдлан котырлӧн 2007 во вӧльгым тӧлысь 26 лунся 277 №-а шуӧмӧ вежсьӧмъяс содтӧд серти. 
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти. 
Коми Республикаса Веськӧдлан котырӧн
Юрнуӧдысьӧс Медводдза вежысь  




       Л. Максимова
Сыктывкар 
2018 вося тӧвшӧр тӧлысь 16 лун
10 №
Коми Республикаса Веськӧдлан котырлӧн
2018 во тӧвшӧр тӧлысь 16 лунся 10 №-а шуӧм дорӧ
СОДТӦД
“Коми Республикаса Веськӧдлан котырлӧн премияяс йылысь”
Коми Республикаса Веськӧдлан котырлӧн 2007 во вӧльгым тӧлысь 26 лунся 277 №-а шуӧмӧ пыртӧм
ВЕЖСЬӦМЪЯС
“Коми Республикаса Веськӧдлан котырлӧн премияяс йылысь” Коми Республикаса Веськӧдлан котырлӧн 2007 во вӧльгым тӧлысь 26 лунся 277 №-а шуӧмын: 
1. 1 пунктса 4 пунктув гижны тадзи:
“4) А.А. Католиков нима быдвося 4 премия – 50 сюрс шайт мында быдӧн медбур приёмнӧй семьяяслы;”.
2. А.А. Католиков нима премияяс сетан да мынтан пӧрадок йылысь положениеын, мый вынсьӧдӧма шуӧмӧн (5 №-а содтӧд):
1) 2 пункт гижны тадзи:
“2. Премияяссӧ сетӧны быд во Коми Республикаын олысь медбур приёмнӧй семьяяслы приёмнӧй семьяӧ быдтӧм вылӧ босьтӧм кагаӧс социализируйтӧмысь да сійӧс ас кежысь овны дасьтӧм серти бур уджысь; кагалысь оласногсӧ котыртӧмын сійӧс быдтан технологияясӧн бура вӧдитчӧмысь.”;
2) 3 пунктса медводдза абзац гижны тадзи:
“3. Премия шедӧдӧм вылӧ кандидатъясӧс вӧзйӧны приёмнӧй семьялӧн оланін серти Коми Республикаса удж, уджӧн могмӧдан да социальнӧя доръян министерстволӧн Коми Республика мутасын тӧрасян да тӧждысян юкӧнын удж котыртан юалӧмъяс серти мутас серти торйӧдӧм тэчас юкӧдувъяс (водзӧ – Министерство), кутшӧмъясӧс уполномочитӧма Министерствоӧн (водзӧ – тӧрасян да тӧждысян орган).”;
3) 4 да 5 пунктъяс гижны тадзи:
“4. Кӧч тӧлысь 1 лунӧдз тӧрасян да тӧждысян органъяс сетӧны Министерствоӧ татшӧм документъяс да материалъяс:
1) премия шедӧдӧм вылӧ приёмнӧй семьяӧс вӧзйӧм йылысь тӧрасян да тӧждысян органлӧн представление, кытчӧ пырӧны татшӧм тӧдмӧгъяс:
а) приёмнӧй батьлӧн либӧ мамлӧн (бать-мамлӧн) ов, ним, вич;
б) приёмнӧй семья лӧсьӧдан во;
в) приёмнӧй семьяын быдтан челядь лыд;
г) приёмнӧй семьяын быдтан быд кагалӧн ов, ним, вич;
д) челядьӧс быд боксянь сӧвмӧдӧм да налӧн дзоньвидзалун серти приёмнӧй бать-мамлӧн уджын бӧртасъяс;
е) приёмнӧй батьлӧн либӧ мамлӧн (бать-мамлӧн) сылысь (налысь) семьясӧ премия шедӧдӧм вылӧ вӧзйӧм вылӧ сӧгласлун;
2) 10-15 фотографияа альбом, мыйяс петкӧдлӧны приёмнӧй семьяын быдтан челядьлӧн олӧмын тӧдчана лоӧмторъяссӧ (творчествоын, велӧдчӧмын вермӧмъяс, мукӧд вермӧм).
5. Тайӧ Положениеса 4 пунктын индӧм документъяссӧ да материалъяссӧ сетӧны премия шедӧдӧм вылӧ быд кандидат серти торъя скоросшивательын бумага вылын да электроннӧя MS Word форматын сетан документъяссӧ да материалъяссӧ лыддьӧдлӧмӧн.
Документъяс да материалъяс сетан лунсянь 1 уджалан лун чӧжӧн Министерство пасйӧ найӧс да найӧс пасъян лунсянь 2 уджалан лун чӧжӧн оформитӧ документъяс босьтӧм йылысь гижсьӧг лыддьӧгсӧ да найӧс сетан кадпассӧ индӧмӧн да ыстӧ сійӧс тӧрасян да тӧждысян органӧ, коді вӧзйис премия шедӧдӧм вылӧ кандидатъясӧс. Документъяс да материалъяс воан лунӧн лыддьӧны Министерствоӧн найӧс пасъян лун.
Документъяс да материалъяс воан лунсянь 7 уджалан лун чӧжӧн Министерство видлалӧ тӧрасян да тӧждысян органӧн сетӧм документъяслысь чукӧралунсӧ, лӧсялӧ-ӧ найӧс оформитӧмыс тайӧ Положениеӧн урчитӧм корӧмъяслы.
Тайӧ Положениеӧн урчитӧм корӧмъяссӧ торкалӧмӧн сетӧм документъяссӧ да материалъяссӧ Министерство бергӧдӧ тӧрасян да тӧждысян органӧ, коді вӧзйис премия шедӧдӧм вылӧ кандидатӧс, налӧн воан лунсянь 7 уджалан лун чӧжӧн бергӧдӧмлысь помка индӧмӧн. Торкалӧмъяссӧ бырӧдӧм бӧрын премия шедӧдӧм вылӧ кандидатъяслысь документъяссӧ да материалъяссӧ сетӧны выль пӧв тайӧ Положениеса 4 пунктын индӧм кадколастӧ.”;
4) 6 пункт гижны тадзи:
“6. Министерство лӧсьӧдӧ Премияяс сетан комиссия (водзӧ – Комиссия), вынсьӧдӧ сэтчӧ пырысьясӧс, премияяс сетӧм йылысь помшуӧм сыӧн примитан положение да пӧрадок.
Тайӧ Положениеса 4 пунктын индӧм документъяссӧ да материалъяссӧ Министерство ыстӧ Комиссияӧн видлалӧм вылӧ тайӧ Положениеса 4 пунктын индӧм кадколаст помасян лунсянь 20 уджалан лун чӧжӧн.”;
5) 7 пунктӧ “документъяс” кывъяс бӧрын содтыны “да материалъяс” кывъяс;
6) 10 пунктса медводдза абзацын “Велӧдчӧм” кыв вежны “Социальнӧя дорйӧм” кывъясӧн;
7) 11 пунктӧ содтыны татшӧм сюрӧса абзац:
“Премия сетӧм йылысь Коми Республикаса Веськӧдлан котырӧн помшуӧм примитан лунсянь 15 уджалан лунысь оз сёрджык кадколастӧ Министерство бергӧдӧ тӧрасян да тӧждысян органъясӧ, кодъяс вӧзйисны кандидатъясӧс, премия шедӧдӧм вылӧ, кодъяслы эз сетны премияяс, материалъяссӧ да документъяссӧ.”.

